
তোমাসবে আমাৰ আছয় বহু মৰ্ম্ম।

দ্ৰৌপদী ৰাখিলা আজি তোমাসাৰ ধৰ্ম্ম॥১১৬

এতেকতে যাৱা সবে দ্ৰৌপদীৰ ঠাই।

আপদ কালত ৰক্ষা কৰিবোহো মই॥

এহি বুলি অন্তৰ্ধান ভৈলা ভগৱান।

খণ্ডোক দুৰ্গতি হৌক কৃষ্ণত ধিয়ান॥১১৭

শুনা সাধু জন পদ ভাৰত সম্প্ৰতি।

কৃষ্ণ সেৱা বিনে নাই কলিযুগে গতি॥

মাধৱৰ চৰণ পঙ্কজ কৰি সাৰ।

বোলা ৰাম ৰাম কৰা পুৰুষ উদ্ধাৰ॥১১৮







⸻⸻






৫ পাণ্ডৱৰ নৈমিষাৰণ্য ত্যাগ

ছবি








এহি শুনি পঞ্চ ভাই,  বন মাজে চলি যায়,

 দ্ৰৌপদীক প্ৰশংসা কৰিয়া।

বহু দুখ শোক কৰি,  বসি আছে বৰ নাৰী,

 পঞ্চ জন স্বামীয়ে দেখয়॥

গুচিলেক শোক দুখ,  দেখিয়া স্বামীৰ মুখ,

 সবাহাঙ্কে কৰিলা আশ্বাস।

দ্ৰৌপদীক পঞ্চ জনে,  বোলে আতি সম্ভাষণে,

 আমা হন্তে পাইলা বৰ দুখ॥১১৯

		 এই পৃষ্ঠাটো শেষবাৰৰ কাৰণে ৩ নৱেম্বৰ ২০২০ তাৰিখে ১৮:৩৩ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

